
Անդամների հետ ամուր կապի մեջ գտնվող և առաջնորդներով հարուստ միության 

բանաձև 

SEIU Local 2015-ի գործադիր խորհուրդը և անդամ-առաջնորդները հավատում են, որ 

անդամները մեր ուժի աղբյուրն են, և ամուր միություն կառուցելու կենտրոնում են 

գտնվում: Մենք ձգտում ենք թևեր տալ և ոգեշնչել մեր ներկա և ապագա անդամներին՝ 

առաջնորդելու մեր գործը, նպաստելու երկարատև խնամքի աշխատողների և մեր 

համայնքների արժանապատվությանը հաջորդ 3 տարիների ընթացքում։

Մենք գիտակցում ենք, որ անդամները ձգտում են հզորացման՝ գիտելիքի, 

վերապատրաստման և այնպիսի գործողությունների միջոցով, որոնցով կարող ենք 

լավագույնս պատմել մեր պատմությունները և ձևավորել ուժ՝ ազդելու մեր 
համայնքների վրա և պաշտպանելու առաջնորդության, կարեկցանքի, հզորացման, 

հաշվետվողականության, թափանցիկ գործելակերպի և գերազանցության մեր 

արժեքները։

Մենք գիտակցում ենք, որ մեզնից բոլորից պահանջվում է, որ գործենք միասնաբար՝ 

միմյանց և մեր համայնքների հետ, որպեսզի զարգացնենք խնամքի ապագայի մեր 3 

տարվա ծրագիրը, որը մեզ կմոտեցնի Արդարադատության մեր օրակարգին հասնելուն: 

Հետևաբար, հաջորդ 3 տարիների ընթացքում SEIU Local 2015-ը կկենտրոնանա 

անդամների հետ ունեցած կապի և առաջնորդների զարգացման չորս հիմնական 
ոլորտների վրա. 

- Ներգրավել երիտասարդներին։ SEIU Local 2015-ը կներգրավի խնամակալների 

հաջորդ սերնդին՝ միությունում գործողություններ ձեռնարկելու և 

առաջնորդական դերեր ստանձնելու, միության կարևորության և միությունում 
իրենց ձայնի կարևորության մասին իմանալու համար: Մենք կհրավիրենք 

երիտասարդ աշխատողներին՝ կիսվելու մեզ հետ իրենց համար կարևոր 

խնդիրներով, ներդրում կկատարենք նրանց առաջնորդական հմտությունների 
մեջ և կաջակցենք նրանց աճին: Մենք կաշխատենք ընդլայնել մեր 
հասանելիությունը՝ օգտագործելով երիտասարդ սերնդի ավելի մեծ լսարանի 
համար առավել հասանելի մեթոդները (օրինակ՝ սոցիալական լրատվամիջոցները 

և տեխնոլոգիական գործիքները), որպեսզի ներգրավենք և ոգեշնչենք 

աշխատողներին այնպիսի եղանակներով, որոնք արտացոլում են մեր 
առաքելությունն ու հիմնական արժեքները: 



- Նոր անդամների հետ կապ, կրթություն և կողմնորոշում։ Մենք կապ 
կհաստատենք և կներգրավենք նոր անդամներին՝ կողմնորոշման 
միջոցառումների և այլ միջոցներով, որպեսզի բոլոր անդամները 

հնարավորություն ունենան հզորանալու, հավատարիմ լինելու մեր 
հիմնական արժեքներին, ծանոթանալու SEIU Local 2015-ի և դրա 

հիմնադիրների պատմությանը,  ինչպես նաև ունենան 
վերապատրաստման և աջակցության հասանելիություն, որպեսզի 

կարողանան որոշել, թե որտեղ լավագույնս կիրառել իրենց յուրահատուկ 

տաղանդները, կամավոր աշխատել և ուժ ստեղծել, շփվել միմյանց և մեր 

միության հետ: 

- Ներգրավվել մեր համայնքներում։ Հասկանալ, որ արժանապատվության և 

արդարության համար մեր աշխատանքն առաջ տանելու համար մենք 

պետք է գործենք մեր համայնքների հետ միասին, աջակցենք և 

խրախուսենք բոլոր անդամներին ստեղծել համերաշխություն իրենց 

համայնքներում և համայնքային կազմակերպություններում: Մենք 
կգործենք «Գյուղ կանգնի՝ գերան կկոտրի» սկզբունքով և կառաջնորդվենք 
սրտով։ 

- Սեփական օրինակով առաջնորդել։ Մեր Գործադիր խորհուրդը հասկանում է, 

որ որպեսզի SEIU Local 2015-ը կարողանա ստեղծել միջռասայական 

համերաշխության ամենաբարձր մակարդակը, մենք պետք է օրինակ ծառայենք 
դրա համար: Հետևաբար, մեր Գործադիր խորհուրդը հանձն է առնում 

մյուսների նկատմամբ մարդկայնորեն առաջնորդվել և ինքներս մեզ 
հաշվետու դարձնել մեր SEIU տեղական 2015-ի արժեքների՝ առաջնորդության, 

կարեկցանքի, հզորացման, հաշվետվողականության, թափանցիկ 

գործելակերպի և գերազանցության համար: Միջռասայական 
համերաշխության, մեր ոլորտներում համերաշխության, կարեկցանքի և 

ապրումակցման միջոցով մենք կաջակցենք մեր արդարության օրակարգին, 

«Արդարությունը բոլորի համար» ծրագրի առաջնահերթություններին և բոլոր 

անդամների առաջնորդությանը: 

Երբ մենք միասին ենք գործում, հնարավորություններն անսահման են:


